
НАМАНГАН ВИЛОЯТИ

Халқаро “Гуллар фестивали”га
марµабо!24-31 май кунлари Наманган шаҳрида 

Халқаро “Гуллар фeстивали” ўтказилади. Бу 
бўйича Ўзбeкистон Рeспубликаси Вазирлар 
Маҳкамасининг тeгишли фармойиши қабул 
қилиниб, фeстивалнинг 60 йиллигини 
юқори даражада ўтказиш бўйича вазифалар 
бeлгиланди. Эндиликда анъанавий “Гуллар 
байрами”нинг жаҳон миқёсидаги Халқаро 
“Гуллар фестивали” даражасига кўтарилгани  
Наманган аҳлининг қувончига қувонч қўшди. 
Айни дамларда байрамга пухта ҳозирлик 
кўрилмоқда.

Нафақат мамлакатимиз, балки минтақамиз учун 
қувончли муҳим тарихий воқейлик юз берди. 
Президентимизнинг Оролбўйи минтақасини 

экологик инновациялар ва технологиялар ҳудуди деб 
эълон қилиш тўғрисидаги ташаббуси қўллаб-қувватланди. 
БМТ Бош Aссамблеясининг 75-сессияси ялпи мажлисида 
Ўзбекистон Республикаси Президенти Шавкат Мирзиёев 
таклифига биноан Оролбўйи минтақасини экологик 
инновациялар ва технологиялар ҳудуди деб эълон 
қилиш тўғрисидаги махсус резолюция бир овоздан 
қабул қилинди. Президентимизнинг ушбу ташаббуси 
жаҳон ҳамжамияти томонидан кенг қўллаб-қувватланиб, 
дунёнинг 60 га яқин давлатлари мазкур резолюцияга 
ҳаммуаллиф сифатида иштирок этганини алоҳида қайд 
этиш жоиз. Шуни алоҳида қайд этиш жоизки, ушбу 
ташаббуснинг жаҳон ҳамжамияти томонидан баралла 
қўллаб-қувватланиши ўзбек дипломатияси ютуқларининг 
яққол намунасидир.

ЯНГИ ДАВР ОСТОНАСИ
Жорий йилда  вило-

ятнинг 11 та туманидаги 
фермерлар, кластер жамо-
алари ҳамда пиллачиликка 
ихтисослашган звеноларда 
ипак қурти парвариши ил-
мий тажрибалар асосида, 
интенсив ташкил этилди. 
Натижада боқувга қўйилган 
27 минг 302 қути жонзот-
лардан мўл ҳосил етишти-
рилди. Шу кунларда барча 
туманлардаги “Агропил-
ла”  МЧЖларга қарашли 
шаҳобчаларда пилла қа-
бул қилиш авж паллага 
кирди. Яратилган қулай 
шарт-шароитлар туфай-
ли иш жараёни узлуксиз 
ташкил этилмоқда. Қайта 
ишлаш корхоналаридан 
бириктирилган масъул-
лар етиштирилган пилла 
учун тарози бошида нақд 
пул билан ҳисоб-китоб 
қилаётгани заршунослар-
ни иккинчи мавсумга ҳам 
меҳнатга руҳлантирмоқда.

– Ўтган йили ўғлим ва 
келинимга бош бўлиб, 3 
қути ипак қуртидан бир 
ойда 2 миллион сўмдан 
зиёд даромад топган эдик 
дейди, – Бўка туманида-
ги “Ровот” МФЙ ҳудудида  
яшовчи пиллакор Ҳафи-
за момо Раҳматова. – Бу 
йил яхши ниятда 4  қути 
парвариш ладик. Мақса-
димиз, даромадимизни 3 
миллион сўмга етказиш.

– Манфаатдорлик бун-
дан ҳам юқори бўлиши 
мумкин дейди, – Бўка ту-
мани “Агропилла” МЧЖ 
масъул ходими Шерзод 
Исаев. – Чунки давлати-
миз раҳбарининг соҳага 
оид қарорларида пилла-
корлар даромад солиғи-
дан озод қилинган. Бундан 
ташқари, ҳар бир ипак қур-
ти парваришловчига ол-
диндан бўнак пуллари ва 
озиқ-овқат маҳсулотлари 
ҳам тарқатилди.

Маълумки, ипак қурти-

нинг асосий емиши сифат-
ли барг. Бу борада жорий 
йилда ҳеч қайси туманда 
муаммо учрамади. Вилоят-
да жами 3 минг 596 гектар 
тутзорлар мавжуд.  Эрта кў-
кламда қўшимча 3 миллион 
611 минг туп янги, серҳосил 
тут кўчатлари ўтқазилди. 
Бундан ташқари, кластер-
лар ва кўплаб фермерлар 
томонидан ҳам тутзорлар 
ташкил этилди. Айни вақт-
да фаолият юритаётган 
барча туман “Агропилла” 
МЧЖлари қошидаги қабул 
шаҳобчалари ҳамда 8 та 
пиллани қайта ишловчи 
корхоналарнинг иш ўрин-
ларини яратиш бўйича қи-
лаётган саъй-ҳаракатлари  
ҳам ҳар жиҳатдан эътиро-
флидир. Ушбу жамоаларда 
ҳозирги кунгача яратилган 
доимий ва мавсумий иш 
ўринларини ҳисоблаганда 
вилоят бўйича 60 мингдан 
зиёд одамларнинг банд-
лиги таъминланганлиги-
ни кўриш мумкин. Бундан 
ташқари, Оққўрғон ва Бўка 
туманларида 1 миллион 
АҚШ доллари қийматидаги 
пиллани қайта ишлаш кор-
хоналарини қуриш ишла-
ри жадал давом эттирил-
моқда. Истиқболда ушбу 
мажмуалар фойдаланишга 
топширилиши билан яна 
қўшимча 2400 та доимий, 
57 минг 700 та мавсумий 
иш ўринлари яратилади. 
Юқоридаги рақамлардан 
кўриниб турибдики, бир 
вақтлар энг қолоқ тармоқ 
ҳисобланган пиллачилик 
эндиликда сердаромад 
соҳага айланиб бормоқда. 
Бунга жорий йилда қайта 
ишланадиган ҳосилдан 3 
миллион 800 минг АҚШ 
доллари миқдорида экс-
порт амалга оширилиши 
режалаштирилганлиги ҳам 
ёрқин мисолдир.

Иброҳим ТОШЕВ,
“Qishloq hayoti” мухбири.

ТОШКЕНТ ВИЛОЯТИ

Ипакчилик 
сердаромад соµага 

айланмоіда
Бу йил Тошкент вилоятида 1529 тонна 

пилла хирмони бунёд этилади

¤ЗБЕКИСТОН ПРЕЗИДЕНТИ “РОССИЙСКИЕ ЖЕЛЕЗНЫЕ ДОРОГИ” 
КОМПАНИЯСИ БОШ ДИРЕКТОРИНИ ЈАБУЛ ЈИЛДИ

 “Ўрмонлойиҳа”
лойиҳалаш институтида

Лойиҳа
мукаммал бўлса...

Президентимизнинг 2020 йил 27 октябрдаги 
“Давлат иштирокидаги корхоналарни ислоҳ 

қилишни жадаллаштириш ҳамда давлат 
активларини хусусийлаштиришга оид 

чора-тадбирлар тўғрисида”ги фармонида 
“Ўрмонлойиҳа” Давлат унитар корхонасини ҳам 

хусусийлаштириш вазифаси қўйилган бўлиб, 
корхоналар фаолиятини ўрганиш, уларни қайта 

хатловдан ўтказиш вазифалари белгиланган эди.
Мазкур жараёнда 

Вазирлар Махкамаси 
томонидан корхонамиз-
нинг фаолияти, молиявий 
ҳолати, бажарилаётган 
ишлар кўлами чуқур ўрга-
нилиб, корхонани тугатиш 
эмас, унинг салоҳиятини 
ошириш, корхонага инс-
титут мақомини бериш 
юзасидан тавсиялар 

берилди. Ушбу тавсия-
лар эътиборга олиниб, 
тегишли қарор билан 
“Ўрмонлойиҳа” давлат 
унитар корхонаси неги-
зида давлат муассаса-
си шаклидаги “Ўрмон-
лойиҳа”   лойиҳалаш 
институти ташкил этилди. 

Темир йўл алоқалари соҳасида-
ги ўзаро манфаатли ҳамкорликнинг 
янги йўналишлари ҳамда бутун мин-
тақанинг транзит салоҳиятини сама-
рали ишга солишга қаратилган муҳим 
инфратузилмавий лойиҳаларни ил-
гари суриш йўллари кўриб чиқилди.

Давлатимиз раҳбари икки мамла-
кат темир йўл маъмуриятлари ўрта-
сида, шу жумладан, халқаро тармоқ 
тузилмалари доирасида анъанавий 
яқин ва сермаҳсул ишбилармонлик 
алоқалари қарор топганини мамну-
ният билан қайд этди.

Пандемия шароитида, кенг 
ривож ланган ва ўзаро интеграци-
ялашган транспорт коммуникаци-
ялари, энг аввало темир йўллар 
коронавирус оқибатларига муваф-
фақиятли қарши курашиш ҳамда 
Ўзбекистон билан Россия ўртасида-
ги савдо-иқтисодий ҳамкорликнинг 
жадал суръатини сақлаб қолишга 
хизмат қилгани таъкидланди.

Амалий шерикликни кенгайти-
риш, жумладан, мамлакатимизда 
темир йўллар тизимини такомил-
лаштириш бўйича ҳамкорлик қилиш, 

юк ташишлар ҳажмини кўпайтириш 
учун қулай шароитларни шаклланти-
риш, қишлоқ хўжалиги маҳсулотла-
рини ташиш механизмларини йўл-
га қўйиш, йўловчи поездларининг 
қатновини қайта тиклаш ва юқори 
малакали мутахассисларни тайёр-
лаш масалаларига алоҳида эътибор 
қаратилди.

Халқаро молиявий институтларни 
жалб қилган ҳолда “Мозори Шариф 
– Кобул – Пешовар” темир йўлини 
қуриш лойиҳасини биргаликда ил-
гари суриш масаласи ҳам кўриб 

чиқилди.
Лойиҳани ҳар томонлама тайёр-

лаш, шу жумладан, техник ҳужжат-
ларни ишлаб чиқиш ва қурилишни 
тез фурсатда бошлашга қаратилган 
ишларда иштирок этиш юзасидан 
келишувга эришилди.

“РЖД” раҳбари Олег Белозёров 
тармоқ компаниялари темир йўллар 
соҳасидаги шерикликнинг устувор 
вазифаларини амалга оширишда 
кенг кўламда ҳамкорлик қилишга 
тайёр эканини таъкидлади.

ЎзА

Ўзбекистон Республикаси Президенти Шавкат Мирзиёев 19 май куни “Российские железные дороги” 
компанияси (“РЖД” ОАЖ) бош директори – бошқаруви раиси Олег Белозёровни қабул қилди.

Бугунги кунда Ўзбекистон ва Тожикистон сиёсий ва 
иқтисодий соҳаларда ҳамкорликни янада ривожлан-
тириш йўлидан бормоқда. Бунда икки мамлакат Пре-
зидентларининг давлат ташрифлари муҳим аҳамият 
касб этаётганини алоҳида таъкидлаш лозим. Айниқса, 
Президентимиз Шавкат Мирзиёевнинг 2018 йил 9-10 
март кунлари Тожикистонга давлат ташрифи нафақат 
Ўзбекистон-Тожикистон ҳамкорлигини мустаҳкамлаш, 
балки Марказий Осиёда тинчлик, тотувлик ҳамда барқа-
рор иқтисодиётни таъминлашда катта қадам бўлди.

Жумладан, ушбу давлат ташрифи доирасида ўзаро 
ҳамкорликни сиёсий, савдо-иқтисодий, транспорт-ком-
муникация, энергетика ва бошқа етакчи соҳаларда 
ривожлантиришга доир 27 ҳужжат имзоланди.

Таъкидлаш керакки, Ўзбекистон ва Тожикистон мам-
лакатлари ўртасида 2002 йилда тузилган Савдо-иқти-
содий ҳамкорлик бўйича ҳукуматлараро комиссияси 
фаолияти муҳим роль ўйнамоқда. Шунингдек, 2005 
йил Ўзбекистон Республикаси Савдо-саноат палатаси 
ва Тожикистон Республикаси Савдо-саноат палатаси 
ўртасида имзоланган ҳамкорлик тўғрисида битимга 
мувофиқ икки мамлакат ишбилармонлари ўртасида 
ҳам самарали алоқалар йўлга қўйилган.

Ўзбекистон Савдо-саноат палатаси матбуот хизма-
ти маълумотига кўра, 2017 йил 11 октябрда Тошкент 
шаҳрида икки давлат Савдо-саноат палаталари ўр-
тасида ишбилармонлар кенгаши ташкил этилганди. 
Бугун ушбу платформа Ўзбекистон ва Тожикистон иш-
билармон доиралари ўртасида доимий мулоқот учун 
шароит яратмоқда ва савдо-иқтисодий ҳамкорликни 
фаоллаштиришга ёрдам бермоқда.

Мухтасар айтганда, Президентимиз Шавкат 
 Мирзиёев ташаббуси билан мамлакатимизда тадбир-
корлик субъектларини қўллаб-қувватлаш ва уларга кенг 
имкониятлар яратиш давлатимиз сиёсатининг устувор 
йўналишига айланмоқда. Бу жараёнда қўшни ва хориж 
ишбилармонлари билан савдо-иқтисодий муносабат-
ларни мустаҳкамлаш ўта муҳим. 

Давлатимиз раҳбарининг жорий йил июнь ойида То-
жикистон Республикасига кутилаётган давлат ташрифи 
икки мамлакат Савдо-саноат палаталари ўртасидаги 
алоқаларни бугунги кун талаби даражасида ташкил 
этишда яна бир қулай фурсатдир.

Насиба ЗИЁДУЛЛАЕВА,
ЎзА мухбири.

¤ЗБЕК ВА ТОЖИК 
ИШБИЛАРМОНЛАРИ УЧУН 

ЯНА БИР ЈУЛАЙ ИМКОНИЯТ
Ўзбек ва тожик халқларини азалий дўстлик, 
яқин қўшничилик муносабатлари бир-бири 

билан боғлаб туради. Қолаверса, бу икки 
миллат аҳолисининг маданияти, урф-одат ва 
анъаналари жуда ўхшаш. Шу сабаб, уларнинг 

яқинлиги ва ниятлар муштараклиги яхши 
қўшничилик муносабатларини асраб-авайлашда 

муҳим омил бўлмоқда.

“Ўзбекистоннинг  тоғ ва водий ҳудудларида ўрмонларни барқарор бошқариш” 
лойиҳаси устида ҳамкорлик ишлари олиб борилмоқда

Аҳолининг молиявий са-
водхонлигини ошириш ва 
кредит ташкилотлари билан 
тўғри муносабат ўрнатиш 
кўникмаларини шаклланти-
риш мақсадида “Ўзингни ва 
пулларингни асра” шиори 
остида “Global money week” 
(“Умумжаҳон пул ҳафталиги”) 
халқаро таълим компанияси 
Марказий банк ташаббуси 
билан мамлакатда такроран 
нишонланмоқда. Кампанияни 
юқори савия ва халқаро дара-
жада ўтказилишини таъмин-
лаш мақсадида “Умумжаҳон 
пул ҳафталиги”ни ташкил 
этиш юзасидан чора-тад-
бирлар режаси тасдиқланди. 
Ушбу компания доирасидаги 
тадбирлар ҳудудларда кенг 
миқёсда ташкил этилишини 
таъминлаш мақсадида Бухо-
ро вилоятига “Ипотека-банк” 
АТИБ бириктирилди.

“Ипотека-банк” АТИБ 
ҳамда “Ипотека-банк” АТИБ 
Бухоро вилоят филиали 
ҳамкорлигида бириктирил-
ган ҳудуд Бухоро вилояти-
нинг Бухоро шаҳар 39-сон 
ихтисослаштирилган уму-
мий ўрта таълим мактаби, 
Когон туман 18-сон умумий 
ўрта таълим мактаби, Воб-
кент туман 9-сон умумий 
ўрта таълим мактаби, Қо-
ракўл туман 2-сон ва 15-
сон умумий ўрта таълим 
мактабларида ушбу тадбир 
ўтказилди. Лойиҳа доира-
сида мактаблар томонидан 
очиқ дарс ташкил қилиниб, 
ушбу дарсларда молиявий 
саводхонлик компонентини 
ўқув фанлари дастурига ин-
теграция қилиш орқали мо-
лиявий саводхонлик бўйича 
махсус дарс тайёрланди ва 
суратга олинди. Жумладан 
Бухоро шаҳар 39-сон их-
тисослаштирилган умумий 
ўрта таълим мактабида ма-
тематика фани, Когон туман 
18-сон умумий ўрта таълим 
мактабида инглиз тили фани, 
Вобкент туман 9-сон уму-
мий ўрта таълим мактабида 

“Иқтисодий билим асослари” 
фани, Қоракўл туман 2-сон 
умумий ўрта таълим макта-
бида немис тили, математи-
ка ва информатика фанлари 
ҳамда 15-сон умумий ўрта 
таълим мактабида матема-
тика фанларида молиявий 
саводхонлик компонентлари 
интеграция қилинди.

Лойиҳа доирасида ўтка-
зилган “Молиявий саводхон-
лик бўйича энг яхши дарс” 
танлови бўйича комиссия то-
монидан дарслар баҳоланди, 
ғолиблар аниқланди ва қим-
матбаҳо совғалар, фахрий 
ёрлиқлар билан тақдирлан-
ди. Хусусан, Қоракўл туман 
2-сон умумий ўрта таълим 
мактаби математика фани 
ўқитувчиси Саидов Озод Ху-
саинович 1-ўринни эгаллади 
ва унга компьютер жамлан-
маси совға қилинди. Бухоро 
шаҳар 39-сон ихтисослашти-
рилган умумий ўрта таълим 
мактаби математика фани 
ўқитувчиси Нормурадова Но-
дира Махмудовна ҳамда Ко-
гон туман 18-сон умумий ўрта 
таълим мактаби инглиз тили 
ўқитувчиси Каримова Феру-
за Шариповналар 2-ўринни 
эгаллади ва планшет ва те-
лефон совғалари берилди.  
Вобкент туман 9-сон умумий 
ўрта таълим мактаби “Иқти-
содий билим асослари” фани 
ўқитувчиси Холова Нигора 
Неговна 3-ўринни эгаллади 
ва унга “Smart” соат совға 
берилди. Бундан ташқари 
“Global money week” тимсо-
ли туширилган кепка ҳамда 
футболка, 500 та “Молиявий 
интизом календари” чоп эти-
либ, барча мактаб ўқувчила-
рига тарқатилди.

Лойиҳа доирасида мактаб 
ўқувчилари карантин қоида-
ларига риоя этган ҳолда Бу-
хоро вилоятининг тарихий қа-
дамжоси Арк музейига саёҳат 
уюштирилди, “нумизматика” 
фанидан маҳорат дарслари 
ташкил қилинди.

Банк Ахборот хизмати

“Бутунжа³он пул ³афталиги” – 
Global Money Week -2021 тадбири 

¢олиблари ани¿ланди
“Global money week” 

(“Бутунжаҳон пул ҳафталиги”) 
халқаро таълим компанияси 

доирасида “Ипотека-банк” АТИБ 
томонидан тадбир ташкил этилди.

(Боши 1-саҳифада)
Бундай ўзгаришлардан асосий мақ-

сад илгаридан давлат унитар корхонаси 
томонидан бажариб келинган лойиҳа 
ишларига илм-фанни, илғор, замона-
вий инновацион технологияларни жорий 
этишдир. Институт ва корхонанинг фарқи 
ҳам айнан шунда, лойиҳалар илгари-
гидан кўра илмий жиҳатдан мукаммал, 
сифатли ва самарадор бўлиши лозим.

Институт жамоасининг асосий вази-
фалари нималардан иборат? Давлат 
ўрмон фонди ер майдонларида ўрмон 
тузиш, лойиҳа-қидирув ишларини бажа-
риш, ўрмон таксациясини ишлаб чиқиш, 
давлат ўрмон фондини хатловдан ўт-
казиш, ўрмон хўжаликларининг ишлаб 
чиқариш режаларини лойиҳалаш, шаҳар 
ва бошқа аҳоли яшаш пунктлари атрофи-
ни, автомобиль ва темир йўллар ёқасини 
кўкаламзорлаштириш ишларининг лой-
иҳа-смета ҳужжатларини ишлаб чиқиш, 
инновацион технологиялар асосида 
(дронлар, GPS навигаторлар ва бошқалар 
ёрдамида) давлат ўрмон хўжаликлари ер 
майдонлари чегараларини, ер тоифала-
рини аниқлаш ва уларнинг хариталари, 
электрон маълумотлар базасини шакл-
лантириш, ўрмонларнинг давлат ҳисоби-
ни ва мониторингини юритиш, уларнинг 
ахборот-ресурс фондини яратиш, Орол 
ва Оролбўйи минтақасида, шунингдек, 
республиканинг бошқа ҳудудларида чўл-
ланишнинг олдини олиш ҳамда эрозияга 
қарши курашиш мақсадида ўрмонзорлар 
барпо этиш учун лойиҳа-смета ҳужжат-

Лойиҳа
мукаммал бўлса...

ларини ишлаб чиқиш кабилар шулар 
жумласидандир. Ўрмончилик соҳасида-
ги нуфузли халқаро ташкилотлар билан 
ҳамкорликда замонавий технологиялар 
асосида геоахборот тизимларини ўрмон 
тузиш, мониторинг ва лойиҳалаш ишла-
рига жорий этиш, мелиорация объектлари 
атрофида ҳамда қишлоқ хўжалиги ерла-
рида ҳосилдорликни оширишга йўнал-
тирилган шамол ва сув эрозияларидан 
ҳимоялаш учун иҳота дарахтзорларини 
барпо этиш лойиҳа-смета ҳужжатларини 
ишлаб чиқиш ҳам институтнинг асосий 
вазифаларидан саналади.

“Ўрмонлойиҳа” ДУК ўз фаолиятини 
бошлаганига қарийб юз йил бўлмоқда. У 
ўрмон тузиш ва лойиҳа-қидирув ишлари 
бўйича фаолият юритувчи ягона ташки-
лот бўлиб, жорий йилда 18 та давлат 
ўрмон хўжаликларида 2,116 млн. гек-
тарда, 2022 йилда 14 та давлат ўрмон 
хўжаликларида 4,596 млн. гектарда ўр-
мон тузиш, ўрмон мониторинги ва дав-
лат ҳисобини юритиш  дала ва камерал 
ишларини бажариш режалаштирилган. 
Ўрмон тузиш лойиҳалари давлат экспер-
тизасидан ўтказилади ва давлат ўрмон 
хўжалиги органлари ва маҳаллий давлат 
ҳокимияти органлари томонидан тас-
диқланади.

Ўрмон тузиш лойиҳалари ўрмон хў-
жалигини, ўрмон-овчилик, овчилик ва 
балиқчилик хўжаликларини юритиш, 
шунингдек, муҳофаза этиладиган таби-
ий ҳудудларни ривожлантиришга доир 
ишларни ташкил этиш ҳамда юритиш, 

ўрмондан оқилона фойдаланишни, жо-
рий ва истиқболга мўлжалланган режа-
лаштиришни амалга ошириш учун асо-
сий норматив-техник ҳужжатдир. Ўрмон 
тузиш Ўрмон хўжалиги давлат қўмитаси 
томонидан белгиланган тартибда барча 
ўрмонларда ягона тизим бўйича амалга 
оширилади. Давлат ўрмон фонди ерла-
рининг аксарият қисми қўшни давлатлар 
билан чегара ҳудудларда жойлашганлиги 
сабабли “Ўрмонлойиҳа” ДУК таркибидаги 
махсус бўлимда зарур картографик ма-
териаллар сақланиб, улардан иш фао-
лиятида фойдаланиб келинмоқда.

“Ўрмонлойиҳа” ДУК жамоаси 2018 
йилдан буён Қорақалпоғистон Респуб-
ликаси ва бошқа вилоятлардаги суғори-
ладиган ерларда иҳота дарахтзорлари 
барпо этиш юзасидан лойиҳа-қидирув 
ишларини олиб бормоқда. 2030 йилгача 
иҳота дарахтзорлари барпо этиладиган 
ҳудудлар, уларнинг ҳажми белгилаб бе-
рилган бўлиб, бугунги кунда 2022, 2023 
йилларда  иҳота дарахтзорлари барпо 
этиш юзасидан маълумотлар ҳамда 
картографик материаллар базасидан 
фойдаланган ҳолда  лойиҳа-қидирув 
ишларининг бирламчи ҳужжатлари тай-
ёрланмоқда. Иҳота дарахтзорлари барпо 
этиш юзасидан лойиҳа-қидирув ишлари 
якунланиб, ишчи лойиҳалар буюртма-
чи ташкилотга тўлиқ тақдим этилди ва 
лойиҳачи ташкилот сифатида пудратчи 
ташкилотларнинг ишлари устидан му-
аллифлик назорати олиб борилмоқда. 

Ўтган йиллар мобайнида суғорилади-

ган ерларда иҳота дарахтзорлари бар-
по этиш юзасидан маълумотлар ҳамда 
картографик материаллар базаси тўлиқ 
шакллантирилди. Орол денгизининг қу-
риган тубида ҳимоя ўрмонлари барпо 
этиш бўйича 2000 йилдан буён Оролни 
қутқариш халқаро фонди Ижроия Қў-
митаси билан ҳамкорликда иш юритиб 
келинмоқда. Жумладан, 2003 йилда 
Орол денгизининг Кўкдарё ҳудудида 10 
минг гектар, 2000-2008 йилларда Кўк-
тош кўли атрофида 27 минг гектар, 2002-
2007 йилларда Мўйноқ давлат ўрмон 
хўжалигининг Йўлбарс думи бўлимида 
5 минг гектар ерда ҳимоя ўрмонлари 
барпо этиш лойиҳалари ишлаб чиқилиб, 
ишлар амалда бажарилди. Шунингдек,   
Судочье кўли атрофида (“Оққум” бўли-
ми)  8,7 минг гектар,  Орол денгизининг 
“Охонтой” бўлимида 11,66 минг гектар 
туз-қум-чангларни мустаҳкамлаш лойи-
ҳаси ишлаб чиқилган ва улар устидан 
бугунги кунга қадар  муаллифлик назо-
рати олиб борилмоқда. 

“Ўрмонлойиҳа” ДУК жамоаси томо-
нидан Орол денгизининг суви қуриган 
тубида 2018-2019 йилларда 500 минг, 
2019-2020 йилларда 703 минг гектар май-
донда “яшил қопламалар” барпо этиш 
юзасидан лойиҳа-қидирув ишлари ўт-
казилиб, ишчи лойиҳалар буюртмачига 
тақдим этилди. Мазкур ишлар устидан 
мониторинг ҳамда муаллифлик назорати 
ишлари доимий тарзда олиб борилмоқда. 
Жорий йилда ҳам 564 минг гектар ерда 
“яшил қопламлар” барпо этиш бўйича 
лойиҳа-қидирув ишлари олиб борилди.

Ҳозирги кунда 2018-2021 йилларга 
мўлжалланган, қиймати 680 минг АҚШ 
долларига тенг “Ўзбекистоннинг  тоғ ва 
водий ҳудудларида ўрмонларни барқарор 
бошқариш” лойиҳаси устида ҳамкорлик 
ишлари олиб борилмоқда.

Ҳанифа ШАМШИЕВА,
“Qishloq hayoti” мухбири.

Зеро, давлатимиз раҳбари таъкидла-
ганидек, дунёдаги ҳар қайси давлат, ҳар 
қайси халқ биринчи навбатда ўзининг 
интеллектуал салоҳияти, юксак маъна-
вияти билан қудратлидир. Бундай ен-
гилмас куч манбаи эса аввало инсоният 
тафаккурининг буюк кашфиёти – китоб 
ва кутубхоналарда.

2020 йил 20 январь куни ўтказилган 
Президентимиз иштирокидаги Олий Маж-
лис Қонунчилик палатасининг биринчи 
мажлисида депутат Мухтабар Ҳусанова 
парламент қуйи палатасидаги кутубхона-
ни қайта таъмирлаш, электрон кутубхона 
тизимини жорий этиш, янги китоб фонди 
билан бойитиш таклифини билдирган 
эди.

Унга жавобан давлатимиз раҳбари 
парламент қуйи палатаси биносида де-
путатларнинг фаолияти, хусусан, қонун 
ижодкорлиги жараёнида зарур бўладиган 
маълумотлар ва етарли кўникмаларга эга 
бўлиши учун замонавий, қулай, шунинг-

Кичик бизнес ва хусусий тад-
биркорлик ривожига қаратилган 
амалий саъй-ҳаракатлар, ишлаб 
чиқаришни модернизациялаш 
борасидаги лойиҳалар ижроси, 
шунингдек, қулай ишбилармон-
лик муҳити Навоий вилояти иқти-
содий салоҳияти тобора юкса-
лишида алоҳида аҳамият касб 

ИЛК БОР САНОАТ ЙЎНАЛИШИДА ҚУРИЛИШ 
МОЛЛАРИ КЎРГАЗМАСИ БЎЛИБ ЎТДИНавоий шаҳридаги 

“Навоий” эркин-
индустриал 

иқтисодий зонасида 
“ZARAFSHAN GOLDEN 

GROUP” компанияси 
ташаббуси билан 

Навоий вилоят 
ҳокимлиги ва Савдо-

саноат палатаси 
ҳудудий ташкилоти 

ҳамкорлигида саноат 
йўналишида илк бор 

хусусий секторлар 
ўртасида қурилиш 

материаллари 
кўргазмаси бўлиб 

ўтди.

материаллари ярмаркасида 80 
дан зиёд тадбиркорлик субъек-
тлари томонидан сифатли ва 
рақобатбардош маҳсулотлар 
намойиш этилди.

“Навоий” эркин иқтисодий зо-
насида иккита йирик лойиҳани 
амалга ошириш учун инвестиция 
мажбуриятларини бажариш шар-
ти билан 5,5 гектар ер майдони-
даги бино ва иншоотлар “ноль” 

қийматда “ZARAFSHAN GOLDEN 
GROUP” компаниясига ажратиб 
берилган эди. Умумий қиймати 
қарийб 11 миллион долларга тенг 
ана шу икки йирик инновацион 
лойиҳани амалга ошириш мақ-
садида компания Хитой, Россия, 
Италия, Испания ва Туркиядан 
энг илғор техникаларни олиб 
келди. 

этаётир. Бу вилоят марказида 
ўтказилган ҳудудий саноат яр-
маркаси ва кооперация биржа-
сида ҳам яққол кўзга ташланди.

Айтиш жоизки, навоийлик 
ишлаб чиқарувчилар истеъмол 
бозорини импорт ўрнини босув-
чи рақобатбардош маҳсулотлар 
билан тўлдиришда фаол иштирок 
этмоқда. 

Илк бор ўтказилган қурилиш 

К ў р г а з м а  д о и р а с и д а 
компания нинг йилига 180 минг 
метр куб тайёр газобетон, 400 
минг метр квадрат 50 турдаги те-
мир-бетон маҳсулотлари ишлаб 
чиқаришга ихтисослашган завод-
ларининг очилиши маросими ҳам 
бўлиб ўтди. 

Сирож АСЛОНОВ,
ЎзА мухбири.

НАВОИЙ ВИЛОЯТИ

дек, мамлакатимиз ҳамда жаҳоннинг 
илғор ахборот ресурс марказлари би-
лан электрон интеграциялаша оладиган 
Парламент кутубхонасини ташкил этиш 
таклифини қўллаб-қувватлаган эди. 

Бугун эса ўша кунлар келди ва парла-
мент кутубхонаси янги, замонавий  қиёфа 
касб этди. Олий Мажлис Қонунчилик па-
латасида Парламент кутубхонасининг 
очилишига бағишланган маънавий-маъ-
рифий тадбир бўлиб ўтди.

Тадбирни Олий Мажлис Қонунчилик 
палатаси Спикери Нуриддинжон Исмои-
лов кириш сўз билан очди.

– Бугун Қонунчилик палатасида уну-
тилмас кун бўлмоқда, – дейди Н.Исмои-
лов. – Қуйи палата томонидан халқ ва-
киллари учун янги, замонавий ва қулай 
бўлган “Парламент кутубхонаси” лойиҳа-
си ишлаб чиқилди. Мазкур лойиҳа дои-
расида кутубхонага ташриф буюрадиган 
ҳар бир китобхон учун китоб мутолаа 
қилиш имкониятини яратиш мақсадида 

кутубхона ўқув зали, йиғилишлар ўтка-
зиш зали, қонун ижодкорлиги зали ва 
архив фонди ташкил этилди. Ушбу лойи-
ҳада ёнма-ён турган, мана шундай замо-
навий, қулай, шинам кутубхона ташкил 
этишда ҳамкорлик қилган барча ташкилот 
ва идораларга, Ўзбекистон Миллий ку-
тубхонасига ўз миннатдорчилигимизни 
билдирамиз. 

Тадбирда қайд этилганидек, кутубхо-
на фонди сиёсат, иқтисодиёт, давлат ва 
ҳуқуқ, юридик фанлар, бадиий адабиёт-
лар, тиббиёт, қишлоқ хўжалиги, тарих, 
хусусан, Ўзбекистон ва жаҳон тарихига 
оид китоблардан иборат. Шунингдек, 
Парламент кутубхонаси ўқув залида 23 
та китоб жавонига 2 минг 500 дан ортиқ 
китоб жойлаштирилиб, кутубхона биб-
лиографик классификация соҳалари 
асосида адабиётлар билан бойитилди. 
Китобхонларга 12 та мустақил ёритиш 
тизими, электрон қувватлагич ва интер-
нетга эга бўлган ўқув жойлари яратилди. 

Бундан ташқари, ўқув залида босма 
даврий нашрлар кундалик тарзда янги-
ланиб борилмоқда. Парламент кутуб-
хонасининг йиғилишлар ўтказиш залига 
2 мингдан ортиқ қонун ижодкорлиги ва 
ҳуқуқшунослик, сиёсатшунослик, замо-
навий давлат бошқаруви, гиёсиёсат ва 
иқтисодиёт соҳаларига оид китоблар, 
ҳамда маданий тарихимизга оид ада-
биётлар жойлаштирилди. Кутубхона ар-
хив фондидаги 39 та китоб жавонига 30 
мингдан ортиқ асосан парламент томо-
нидан қабул қилинган қонун ҳужжатлари 
ҳамда адабиётлар жойлаштирилди. 

Парламент кутубхонаси базасида 
эндиликда хорижий мамлакатлар пар-
ламентлари билан ўзаро келишув-ме-
морандумларини тузиш ва у асосида 
ўзаро электрон кутубхона маълумотлар 
базалари алмашинуви ташкил этилади. 
Парламент кутубхонасининг электрон 
китоб фондини кенгайтириш мақсадида 
Алишер Навоий номидаги Ўзбекистон 
Миллий кутубхонаси, “Жаҳон рақамли 
кутубхонаси” (БМТ ва АҚШ Конгресси 
қўшма лойиҳаси), “Европа рақамли кутуб-
хонаси” ва “Google кутубхонаси” фонд-
ларидан фойдаланиш йўлга қўйилди. 
Кутубхонага ташриф буюрувчиларга қу-
лайлик яратиш мақсадида инфокиосклар 
ўрнатилди.

Шунингдек, Парламент кутубхонаси 
бутунжаҳон илмий-таълим маълумот-
лар базалари – “Library Press Display”, 
“JSTOR”, “East View”, “Springer Link”, 
“ProQuest”га уланди.

“Парламент кутубхонаси” лойиҳаси 
доирасида электрон китобларни мутолаа 
қилиш имконини яратиш мақсадида ав-
томатлаштирилган ахборот кутубхона ти-
зими ишлаб чиқилди. Тизим орқали элек-
трон кутубхона каталогини ишлаб чиқиш 
ва ҳар бир китобга штрих код тизимини 
жорий этиш имконияти яратилди ҳамда 
20 минг дона китобни рўйхатдан ўтказиш 
учун махсус RF-ID белгилар олинди. 

Натижада барча маҳаллий Кенгашлар 
(вилоят, шаҳар ва туман) депутатлари-
нинг ҳам Парламент кутубхонаси элек-
трон китоб фондидан фойдаланиши, 
ташқи фойдаланувчилар қамровини 
кенгайтириш мақсадида автоматлашти-
рилган ахборот кутубхона тизимидан 
фойдаланилган ҳолда Парламент ку-
тубхонасида олис ҳудудлардан интернет 
тармоғи орқали жамоатчилик вакиллари, 
журналистлар, талабаларнинг ҳам фой-
даланиш имконияти яратилди.

– Мазкур кутубхона Қонунчилик па-
латаси депутатларининг янада кўпроқ 
ишлашлари, қонун лойиҳаларини пишиқ- 
пухта, маромига етказишда зарур бўла-

диган ахборотларни олиши, Ўзбекистон-
нинг бой тарихи ва маданиятини чуқурроқ 
ўрганиши, шунингдек, мамлакатимиз ва 
жаҳонда рўй бераётган ижтимоий-иқти-
содий ва сиёсий воқеалардан тезкор ва 
тўлиқ хабардор бўлиши учун қўшимча 
имкониятлар яратади, – дейди Олий 
Мажлис Қонунчилик палатаси депутати 
Қаҳрамон Эргашев. – Бундан ташқари, 
ушбу маскан нафақат билим олиш, бал-
ки парламентга хорижий делегациялар 
ташриф буюрганда уларни шу ерга олиб 
кириш, шу ернинг ўзида суҳбатлар, уч-
рашувлар ўтказишга арзигулик файзли 
гўшага айланди. 

Парламент кутубхонасининг қонун 
ижодкорлиги залида ташкил этилган 
муҳокамалар ўтказиш бурчаги китобхон-
ларга қулай, шинам жой бўлиши билан 
бирга, Қонунчилик палатаси қўмита ва 
комиссиялари, ишчи гуруҳлар томонидан 
турли тадбирларни ўтказиш, жумладан, 
қонун лойиҳаларини ўқишга тайёрлаш 
учун фойдаланиш имкониятини беради. 

Тадбир давомида иштирокчиларга 
Парламент кутубхонаси ҳақида тайёр-
ланган видеоролик намойиш этилди 
ва лойиҳани амалга оширишда фаол 
иштирок этганларга Қонунчилик пала-
тасининг ташаккурномаси топширилди. 
Тадбир иштирокчилари янги форматда 
иш бошлаган Парламент кутубхонаси 
билан танишди.

Нурилло НАСРИЕВ, 
ЎзА мухбири.

ПАРЛАМЕНТ КУТУБХОНАСИ ЯНГИ ФОРМАТДА ИШ БОШЛАДИ
Ўзбекистон тараққиётининг бугунги янги босқичида жамият ҳаётида эзгу қадрият 

ва анъаналарни чуқур қарор топтириш, хусусан, халқимиз, айниқса, ёш авлоднинг 
маънавий-интеллектуал салоҳияти, онгу тафаккури ва дунёқарашини юксалтириш, 

она Ватани ва халқига муҳаббат ҳамда садоқат туйғуси билан яшайдиган баркамол 
шахсни тарбиялашда беқиёс аҳамиятга эга бўлган китобхонлик маданиятини 
оширишга алоҳида эътибор қаратилмоқда.



3ЖАРАЁН“Qishloq hayoti” 2021-yil 20-may 22-son

Ўзбекистон Президенти таклиф этган резолюция 
БМТ Бош Ассаммблеяси томонидан маъқулланди 

Зеро, тарихий анжуманда дунёда 
тинчлик, хавфсизлик ва барқарорликни 
таъминлаш, озиқ-овқат хавфсизлигига 
эришиш, инсон ҳуқуқ ва эркинликлари 
дахлсизлиги, камбағаллик ва қашшоқ-
ликни тугатиш, давлатлар ўртасида сав-
до-иқтисодий ҳамкорликни кенгайтириш 
бўйича янгича ёндашувни ишлаб чиқиш 
каби қатор муҳим масалалар кун тар-
тибидан жой олгани барчамизнинг ёди-
мизда. Ушбу тарихий анжуманнинг яна 
бир муҳим жиҳати шундаки, давлатимиз 
раҳбарининг стратегик масалалар ва 
уларнинг ечимларини қамраб олган 
маърузаси БМТ доирасидаги амалий 
ҳамкорликни ривожлантиришнинг 
муҳим ва устувор йўналишлари, ёшлар 
масалалари, барқарор ривож ланиш, 
Марказий Осиёдаги барқарорлик, таш-
килотнинг келгуси муҳим стратегияси-
ни белгилаб олишда эътибор қаратиш 
лозим бўлган масалалар бўйича ил-
гари сурган ғоя ва таклифлари билан 
дунё ҳамжамиятининг юксак эътиро-
фига сазовор бўлган эди. Шу билан 
бир қаторда давлатимиз раҳбари ўз 
чиқишида экологик муаммолар, иқлим 
ўзгаришининг салбий оқибатлари, озиқ-
овқат хавфсизлиги масалалари, шу 
жумладан, Орол денгизнинг қуриши 
натижасида юзага келган глобал эко-
логик, ижтимоий-иқтисодий  муаммога 
алоҳида тўталиб, Оролбўйи минтақаси-
ни экологик инновация ва технология-
лар ҳудуди, деб эълон қилиш ҳақида 
БМТ Бош Ассамблеясининг махсус 
резолюциясини қабул қилиш ва ушбу 
ҳужжат тасдиқланган санани Халқаро 
экологик тизимларни ҳимоя қилиш куни 
сифатида нишонлаш бўйича таклиф-
ни илгари сурган эди. Бу бежиз эмас, 
албатта. Маълумки, иқлим ўзгариши 
глобал таҳдид сифатида намоён бўл-
моқда. Жаҳон ҳамжамияти иқлим ўз-
гаришини инсоният олдида турган энг 
жиддий муаммолардан бири, деб тан 
олмоқда. Ўз вақтида чоралар қабул қил-
маслик мамлакатлар иқлим ўзгариши 
борасидаги ҳаракатлар учун катта ма-
блағларни мобилизация қилишларига 
тўғри келади.

Зеро, иқлим ўзгариши туфайли 
океанлар сатҳининг кўтарилиши, ҳа-
роратнинг ўзгариши, сув тақчиллиги-
нинг кучайиши,  табиий офатлар сони 

ОРОЛБªЙИ:
ЯНГИ ДАВР ОСТОНАСИ

(Боши 1-саҳифада)

Эътироф этиш жоизки, 
2020 йилнинг 

23 сентябрь куни дунё 
ҳамжамиятининг диққат 

маркази ва нигоҳи БМТ 
Бош Ассаммблеясининг 

75-сессиясига қаратилган эди. 
Чунки ушбу нуфузли анжуман, 

коронавирус пандемияси билан 
боғлиқ глобал фалокат фонида, 
ғоятда таҳликали ва мураккаб 

вазиятда дунё давлатлари 
ва халқлари ўзаро чамбарчас 

эканлигини эътироф этган ҳолда 
умумсайёравий аҳамиятга 

молик, шубҳасиз, инсоният 
тараққиётининг эртанги кунини 

белгилаб берган эди.

ва турининг ортиши, юқори даража-
даги жазирамалар такрорланишининг 
кўпайиши, ҳарорат режими кучайиши 
натижасида аҳоли саломатлиги билан 
боғлиқ муаммолар ортиши, саҳрола-
ниш жараёнларининг кучайиши каби 
ва  бошқа олдиндан аниқ айтиш  қийин 
бўлган бошқа кўпгина оқибатларни кел-
тириб чиқариши мумкин. Боз устига 
Орол денгизи минтақаси кескин иқлим 
шароити билан ажралиб туради. Хавф-
ли ҳудудга ҳозирги вақтнинг ўзидаёқ 
ҳаддан ташқари иссиқлик кучи билан 
изоҳланадиган Ўзбекистоннинг деяр-
ли барча ҳудудлари киради. Ҳозирда 
Ўзбекистоннинг барча ҳудудлари бўй-
лаб ҳаво ҳароратининг  сезиларли да-
ражада ошиши, ҳаво ҳарорати юқори 
бўлган кунлар сонининг ошиши, паст 
ҳароратли кунлар сонининг камайиши, 
Оролбўйида ҳаво ҳарорати 40°Сдан 
юқори бўлган кунлар сонининг ўзгариши 
каби салбий ҳолатлар юз бермоқда. 
Бундан ташқари, келажакда сув заҳира-
лари буғланиш ҳисобига 10-15 фоизга 
камаяди. Ўсимликларнинг сувга бўлган 
талаби ортиши туфайли сув исрофгар-
чилиги 10-20 фоизга ошади ва сув ис-
теъмолининг қайтарилмайдиган ҳолати 
18 фоизга кўпайишига сабаб бўлади. 
2035-2050 йилларда минтақадаги ҳаво 
ҳарорати яна кўтарилиши мумкин. Ҳаво 
ҳароратининг энг кўп ошиши Орол-
бўйида кузатилиши мумкин.

Шуни алоҳида қайд этиш жоизки,  
яқин ўтмишда жаҳондаги энг катта 
кўлларнинг тўртинчиси бўлган Орол 
денгизининг қуриши дунёдаги энг йирик 
экологик фожиалардан бири бўлиб, на-
фақат, Ўзбекистон, балки минтақадаги 
барча давлатлар учун қатор экологик, 
ижтимоий-иқтисодий, тиббий ва гума-
нитар муаммоларни келтириб чиқарди. 
Қуриган денгиз тубидан кўтариладиган  
қум ва туз бўронлари  борган сари  авж 
олмоқда. Ҳудуддан ҳар йили бир неча 
минг километр масофагача таркиби-
да нафақат атроф-муҳит, балки инсон 
саломатлиги учун ўта зарарли бўлган 
100 миллион тоннадан ортиқ қум ва туз 
зарралари тарқалмоқда. Денгизнинг 
транспорт, балиқчилик, чорвачилик, 
мўйначилик ва бошқа анъанавий фа-
олият турларидаги аҳамияти тушиб 
кетиши юз минглаб кишиларни ишсиз 
қолдирди. Ҳудудда нафақат, экологик, 
иқтисодий-ижтимоий муаммолар ҳам 
авж олди. Бу муаммолар натижаси-
да экологик миграция жараёнлари 
бошланди. Давлатимиз раҳбарининг 
ташаббуси билан Оролни қутқариш 
халқаро жамғармаси ҳузурида Жаҳон 
банкининг, Осиё тараққиёт банкининг 
ва Глобал экологик фонднинг вако-
латхоналарини очиш, эҳтиёж катта 
бўлган мутахассислар тайёрлаш бо-

расида ноёб илмий-таълим базаси 
бўладиган Чўл ва озуқа ўсимликлари 
кўчатларини етиштириш бўйича мин-
тақавий марказ ташкил этиш, минтақа-
мизнинг ноёб фаунасини сақлаш учун 
Оролбўйи зонасида муҳофаза қилина-
диган трансчегаравий табиий ҳудудлар 
ташкил этиш, сувни тежаш, Орол ден-
гизи ҳавзасининг трансчегаравий сув 
ресурсларини бошқариш ва улардан 
оқилона фойдаланиш масалаларида 
ўзаро манфаатли ҳамкорлик меха-
низмларига асосланган минтақавий 
ҳамкорлик даражасини тубдан ошириш, 
Марказий Осиёда сув ресурсларидан 
оқилона фойдаланиш бўйича минтақа-
вий дастур қабул қилиш, биргаликда 
фанлараро тадқиқотлар ўтказиш каби 
муҳим ғоялар амалга оширилмоқда.

Бундан ташқари, 2018 йилнинг 27 
ноябрь куни БМТнинг Оролбўйи мин-
тақаси учун инсон хавфсизлиги бўйи-
ча кўпшериклик Траст фонди ташкил 
этилди. Албатта, ушбу жамғарма оғир 
экологик ҳудудда яшаётган аҳолига 
амалий ёрдам кўрсатиш учун халқаро 
ҳамжамиятнинг таянч платформаси бў-
либ хизмат қилмоқда. Сўнгги йилларда 
Оролнинг қуриган тубида ўрмонзорлар 
барпо этиш бўйича дунёда муқобили 
бўлмаган ишлар жадаллик билан олиб 
борилди. Ўтган давр мобайнида 1 мил-
лион 700 минг гектар майдонда янги 
ўсимлик майдонлари ва дарахтзорлар 
яратиш ва тупроқ қатламини шакллан-
тириш ишлари амалга оширилди.

Орол денгизининг қуриши нати-
жасида минтақада юзага келган ҳам 
ижтимоий-иқтисодий, ҳам экологик му-
аммоларни бартараф этишга жиддий 
эътибор қаратилишидан кўзда тутилган 
мақсад, аҳоли фаровонлигини таъмин-
лаш, уларнинг даромадларини кўпай-
тириш, соғлиқни сақлаш ва таълим 
тизимини ривожлантириш, ҳудуднинг 
инвестициявий жозибадорлигини 
оширишдан иборат. 

Сенат томонидан нафақат лойиҳа-
лар ижроси таҳлил этилмоқда, балки, 
қатор ижтимоий муассасаларга ва тад-
биркорлик субъектларига амалий ёр-
дам ҳам кўрсатилмоқда. Шуни алоҳида 
қайд этиш жоизки, аҳолини тоза ва си-
фатли ичимлик суви билан таъминлаш 
улар саломатлигини мустаҳкамлашнинг 
муҳим омилидир. Марказлашган ичим-
лик суви тармоғидан олис ҳудудлар 
аҳолисини тоза ичимлик суви билан 
таъминлаш мақсадида Тахтакўпир ту-
мани тиббиёт бирлашмасида қиймати 
соатига 5 метр куб сув тозалайдиган 
ва чучуклаштирадиган иншоот ишга 
туширилди.

Қорақалпоғистон Республикаси-
да агрокимёвий қишлоқ хўжалигидан 
агробиологик қишлоқ хўжалигига ўтиш, 

тупроқ унумдорлигини тиклаш ва шўр-
ланиш даражасини камайтириш, юқо-
ри сифатли маҳсулотлар олиш ҳамда 
атроф-муҳит ифлосланишини пасай-
тириш бўйича мавжуд муаммоларга 
ечим сифатида Оролбўйи минтақасини 
ривож лантириш масалалари қўмитаси 
экспертлари томонидан инновацион 
технологияларга асосланган, дунёда 
мутлақо муқобили бўлмаган  ўсим-
ликларнинг тўлиқ озиқланишини таъ-
минлаш учун янги авлод биоўғитлар 
ишлаб чиқилди ва улар асосида янги 
экологик хавфсиз, ресурстежамкор, 
иқтисодий жиҳатдан самарали био-
агротехнология яратилди. Мазкур 
биотехнология уруғлар, чигитлар, 
кўчатларга ишлов бериш учун суюқ 
кўринишдаги бактериал ўғит, тупроққа 
қўллаш учун қуруқ шаклдаги био-ор-
гано-минерал ўғит ва ўсимликларни 
барги орқали озиқлантиришга мўлжал-
ланган суспензияли биопрепаратдан 
иборат. Қорақалпоғис тон Республика-
сида шўрланган ва ўртача шўрланган 
тупроқда биоўғитларнинг қўлланили-
ши  экологик жиҳатдан,  тупроқнинг 
агрокимёвий таркибига қараб минерал 
ўғитлар миқдори 25-50 фоизга, тупроқ 
ва ўсимликларнинг фосфорланиш 
ҳамда шўрланиш даражасини камай-
тиради, тупроқнинг унумдорлигини 
20-30 фоизгача оширади. Шунингдек, 
ресурстежамкорлик жиҳатидан, сарф-
ланадиган сув миқдорини 25-30 фо-
изга ва экиладиган уруғлар меъёрини 
10-20 фоизга камайтиради, ўсимли-
кларнинг қурғоқчиликка ва совуққа 
чидамлилигини оширади. Биологик 
жиҳатдан ўсимликнинг касаллик ва 
зараркунандаларга нисбатан иммуни-
тетини оширади ҳамда тупроқ тарки-
бидаги хлорорганик пестицидларнинг 
камайишига олиб келади.

Жорий мавсумда Қорақалпоғистон 
Республикасида қарийб 1 минг 500 
гектар майдонда  қишлоқ хўжалигида 
биоагротехнология қўлланилди.

Албатта, амалга оширилаётган 
ишлар атроф-муҳит ҳолатини юмша-
тиш, табиий ресурсларнинг деграда-
цияси олдини олишга шароит яратади, 
денгизнинг қуриган тубидан қум ва чанг 
кўтарилишининг олдини олади, фауна 
олами турли вакилларининг кўпайи-
ши ва тарқалиши учун қулай экотизим 
шакл ланади, чўл ўрмонлари майдон-
ларининг ва биохилма-хилликнинг кен-
гайиши минтақада иқлим ўзгаришининг 
юмшашига шароит яратади. Пировард 
натижада Оролбўйи ҳудудида ҳам иқти-
содий, ҳам ижтимоий, ҳам экологик 
барқарорлик таъминаланади.  

Албатта, Оролбўйи минтақасида 
ижтимоий-иқтисодий  ҳамда экологик 
барқарорликни таъминлаш борасида 

улкан  ишлар амалга оширилаётган бир 
пайтда жаҳон ҳамжамияти томонидан 
Оролбўйи минтақасини экологик инно-
вациялар ва технологиялар ҳудуди деб 
эълон қилиш тўғрисидаги махсус резо-
люциянинг маъқулланиши келгусидаги 
ишларни янги босиқичга олиб чиқишда 
муҳим платформа бўлиб хизмат қилади. 
Ушбу резолюциянинг қабул қилиниши 
аввало, Оролбўйи минтақасидаги эко-
логик, ижтимоий, иқтисодий ва демо-
график вазиятни яхшилашга қаратилган 
минтақавий тадбирлар ва ташаббуслар-
ни қўллаб-қувватлашга хизмат қилади. 
Иккинчидан, Оролбўйи минтақаси та-
биатини тиклаш ва яхшилаш, табиий 
ресурсларни сақлаш ва аҳоли ҳаёт си-
фатини ошириш манфаатлари йўлидаги 
илмий-тадқиқот маслаҳатлашув фаоли-
ятини рағбатлантиришда муҳим аҳамият 
касб этади. Орол денгизи инқирози оқи-
батларини бартараф этиш ва Оролбўйи 
минтақасидаги экологик вазият ни барқа-
рорлаштириш бўйича қўшма чора-тад-
бирларни амалга оширишда минтақавий 
ҳамкорликни фаоллаштиради. Барча 
манфаатдор томонларни қўшма фан-
лараро тадқиқотлар ўтказишга, экологик 
тоза технологияларни ишлаб чиқиш ва 
жорий этишга, инклюзив ва экологик 
барқарор иқтисодий ўсишга ҳамда энер-
гия ва сувни тежовчи технологияларни 
қўллашга туртки беришга хизмат қилади.

Умуман олганда, БМТ Бош Aссам-
блеяси махсус резолюциясининг қабул 
қилиниши юқори технологик инновация-
лар, экологик тоза, энергия ва сув-
ни тежовчи технологияларни ишлаб 
чиқиш ва жорий қилишга инвестиция-
ларни жалб қилиш, “яшил иқтисодиёт” 
тамойил ларини мажмуавий қўллаш, 
чўллашув ва экологик миграция жара-
ёнларининг олдини олиш, экотуризмни 
ривожлантириш ва бошқа чора-тад-
бирларни амалга ошириш учун зарур 
шарт-шароитларни ва рағбатлантирув-
чи омилларни шакллантириш йўлидаги 
саъй-ҳаракатларни бирлаштиришга 
қаратилган. Шу билан бирга, ҳужжат 
минтақавий устуворлик, интеграция ва 
барқарор ривожланишни қўллаб-қувват-
лаш бўйича БМТ тизимидаги ихтисос-
лашган агентликлар, жамғармалар ва 
дастурларнинг амалий ҳаракатларини 
ҳамда лойиҳаларини умумлаштириш 
ва улар ўртасидаги мувофиқлашувни 
таъминлашга хизмат қилади.

Лўнда қилиб айтганда, Оролбўйи 
минтақасини экологик инновациялар 
ва технологиялар ҳудуди деб эълон 
қилиш минтақада экологик, ижтимоий, 
иқтисодий барқарорликни таъминлаш, 
инновацион технологияларни жорий 
қилиш, фан, таълим, инновация ва ама-
лиёт уйғунлигига эришишда муҳим оми-
ли бўлиб хизмат қилиши шубҳасиз. Бу 
эса ўз навбатида Оролбўйи ҳудудида 
муҳофаза этиладиган табиий ҳудудлар 
ташкил этиш, экотизим ҳолати бўйича 
доимий мониторинг тизимини йўлга қўй-
иш, экологик ҳолатни баҳолаш ва башо-
рат қилиш бўйича узлуксиз мажмуавий 
мониторинг қилиш тизимини шакллан-
тириш, экологик инновациялар ҳудуди 
учун янги, илғор меъёрий-ҳуқуқий база 
шакллантириш, инновацияларни жалб 
қилиш учун самарали ишлайдиган  мо-
лиявий тизим яратиш каби масалалар-
нинг ечимини топишда муҳим аҳамият 
касб этгани ҳолда  минтақанинг янада 
ривожланиши учун янги даврни бошлаб 
беражак.

Борий АЛИХОНОВ, 
Олий  Мажлис Сенатининг 
Оролбўйи минтақасини 
ривожлантириш масалалари 
қўмитаси раиси.

Бу ерда бойовулликларнинг юзлаб 
йиллар аввал яшаб ўтган аждодлари-
дан тортиб, яқин кунларда бу оламдан 
кўз юмган замондошларигача сўнги 
манзил топган.

Ҳа, қабристон барча маконлардан 
кўра инсон учун қадрлироқ. Бу ҳудуд 
марҳумлар макони. Аммо уни обод 
қилиш тириклар зиммасида. Бу ҳаёт-
нинг бузилмас қонунидир. 

  Бойовулликлар шу пайтларда 
бу қабристоннинг аҳволидан бироз 
ташвишда эдилар. Уни обод қилиш 
эҳтиёжи сезилиб турарди. Туғри, 
маҳаллий аҳоли имкон даражасида 
турли ҳомийликлар ҳамда ҳашар йўли 
билан унинг баъзи камчиликларини 
тузатиб келишди. Аммо бу етарли 

Президентимизнинг 2020 йил 2 
декабрдаги “Ўзбекистон халқ ёзувчи-
си Ўткир Ҳошимов таваллудининг 80 
йиллигини кенг нишонлаш тўғрисида” 
ги фармонида таъкидланганидек, ўз-
бек адабиёти ва маданияти ривожига 
унутилмас ҳисса қўшган атоқли адиб 
ва жамоат арбоби Ўткир Ҳошимов 
ижодий меросининг ёш авлодни Ва-
танга муҳаббат ва садоқат, миллий ва 
умуминсоний қадриятларга муҳаббат 
руҳида тарбиялаш борасидаги аҳамия-
ти жуда улкандир. Айни бу жиҳатлар 
пойтахтимизнинг Учтепа туманидаги 
238- мактабда адиб таваллудининг 
80 йиллиги муносабати билан “Кўн-
гилларда яшаётган адиб” мавзусида 
ўтказилган адабий-бадиий кечада ҳам 
яна бир бор ўз ифодасини топди.

Ўзбекистон Ёзувчилар уюшмаси 
аъзолари, Тошкент шаҳар халқ таъли-
ми бош бошқармаси, Учтепа тумани 
халқ таълими бўлими методистла-
ри, мактаб директорлари, ўқувчилар 
иштирок этган тадбирда халқимиз ар-
доғидаги ёзувчининг серқирра ижоди, 
мазмунли ҳаёт йўли, асарлари ҳақида 
сўз юритилди. Айниқса, ёш ёзувчи Х. 
Сафаровнинг адиб билан боғлиқ хоти-
ралари барчада катта таассурот қол-
дирди. Президентимизнинг юқоридаги 
қарори ижросидан келиб чиққан ҳолда 
адиб таваллудининг 80 йиллиги му-
носабати билан Тошкент шаҳар халқ 
таълими бош бошқармаси томонидан 
шаҳардаги умумтаълим мактаблари-
нинг 5-11 синф ўқувчилари ўртасида 
Ўткир Ҳошимов асарлари юзасидан 
ижодий ишлар танлови эълон қи-
линган эди. Тадбир давомида ушбу 
танловнинг ғоибларини тақдирлаш 
маросими ҳам бўлиб ўтди. Ўз ижод на-
муналарида адибнинг асарлари, улар-
нинг мазмун-моҳиятини акс эттирган 
энг яхши ижодий иш муаллифларига 
фахрий ёрлиқ, эсдалик совғалари, 
китоблар тўплами топширилди. Пой-
тахт мактабларидан ташриф буюрган 
иқтидорли ўқувчилар томонидан ижро 
этилган куй-қўшиқлар, саҳна кўрини-
шлари, рақслар гулдастаси барчага 
манзур бўлди. Ушбу тадбирда биз фа-
олият юритаётган Учтепа туманидаги 
194-мактабнинг ўқитувчи ва ўқувчила-
ри ҳам фаол иштирок этишди.

Мадина ОЧИЛОВА,
Учтепа туманидаги

194-мактаб ўқитувчиси.

Кґнгилларда 
яшаётган адиб

“Шундай асарлар ёзсангки, 
китобхон уни ўқиганда 

ҳамма нарсани унутса. Асар 
қаҳрамонлари ҳаёти билан 

яшаса. Қувонса, изтироб 
чекса…”. Бу фикрлар муаллифи 

бўлган Ўзбекистон халқ ёзувчиси 
Ўткир Ҳошимовга ана шундай 

буюк бахт насиб қилган эди, 
десак янглишмаган бўламиз. 

Зеро, адибнинг қалб қўри билан 
ёзган асарлари чин маънода 

халқимиз кўнглидан жой олган. 
Унинг ўлмас асарлари нафақат 

юртимизда, балки дунёнинг 
кўплаб мамлакатларида 

кенг ўқилаётгани, эътироф 
этилаётгани қувонарли ҳол.

Бу айниқса, ёз мавсумида кўп 
кузатилади. Ўз вақтида белгилан-
маган жойларга олиб чиқиб кетил-
маган қуриган ўтлар, шох-шаббалар, 
чиқиндиларга кўп ҳолларда ўткинчи 
фуқароларнинг сигарета қолдиқла-
рини ташлаб кетиши ёки қаровсиз 
қолдирилган ёш болаларнинг олов 
билан ўйнашлари ва бошқа сабаблар 
оқибатида кўплаб ёнғинлар содир 
бўлишига олиб келади. Қуриган ўтлар 
билан боғлиқ бўлган ёнғинларнинг 
олдини олишга қаратилган профи-
лактик тадбирлар давомида асо-
сий эътибор маҳаллалар, хусусий 
уй-жой мулкдорлари ширкатлари, 
таълим-тарбия муассасалари, туман 
ободонлаштириш бошқармаси, туман 
“Махсустранс” корхонаси билан ҳам-
корликда ҳудудларни ўз вақтида қу-
риган ўтлар, шох-шаббалар ва чиқин-
дилардан тозалаш бўйича ишларни 
ташкиллаштиришга қаратилди.

Суннат АББОСХОНОВ,
Сергели тумани ФВБ П ва НБ 

инспектори, оддий аскар.

Ёз ён¢инларсиз соз
Озодалик борасида олиб 

бориладиган хайрли ишларга 
айрим фуқароларнинг 

эътиборсизликлари сабабли 
маҳалла худудларида, кўчалар, 
майдонларда қуриган ўтлар, 
шох-шаббалар, чиқиндилар 

тўпланиб қолади.

БОЙОВУЛ ЈАБРИСТОНИ ОБОД Б¤ЛАДИ
Тошкент вилояти Ўрта Чирчиқ туманининг Бойовул маҳалласи 

қабристони юзлаб йиллик ўтмишга эга. Бойовулликлар ўз ўтмишини 
шу қабристон тарихи билан боғлайдилар. Зотан, қабристон инсон 

зотининг энг сўнгги ва абадий қўним топадиган манзилидир. 

Республикамизда пахта хомашёси етиштириладиган майдонларга 
томчилатиб суғориш технологиясини жорий қилиш ишлари 

уюшқоқлик билан давом қилмоқда. Айни кунларда бир текис чигит 
униб чиқққан ва дастлабки ишлов берилган далаларга томизгичли 

шлангларни монтаж қилиш ишлари бошланди.
Феруза 
БАБАШЕВА,
Ўзбекистон ХДП 
Ўрта Чирчиқ 
тумани кенгаши 
раиси, кенгаш 
депутати.

эмас эди.
Аҳолининг бу талабини ўз вақтида 

ҳис этган туман мутасаддилари, ху-
сусан, маҳаллий кенгаш депутатлари  
маҳаллий бюджетдан 165 миллион 
сўм пул маблағини шу қабристонни 
обод қилишга ажратишга келишишди. 
Ажратилган маблағнинг тўғри, яъни 
ўзи мақсадида фойдаланилишини 
назорат қилиш туман кенгаши депу-
тати зиммасига юклатилди.

 Бугунги кунда қабристон ободон-
чилиги, хусусан, лойиҳадаги қурилиш 
ишлари жадал олиб борилмоқда. 
Кўзда тутилганидек, бу ишлар назора-
ти депутатлар, хусусан, шу ҳудуддан 
сайланган депутат томонидан йўлга 
қўйилмоқда.

 Яқин кунларда қабристоннинг 
обод қиёфаси кўзга ташланиб қоли-
ши шубҳасиз.

Жорий йилда Тўрткўл туманида 2 
минг 490 гектар майдонда томчилатиб 
суғориш технологияси жорий қилиниши 
режалаштирилган. Шундан 2 минг 210  
гектари пахта далалари, 280 гектар 
бошқа экинларга мазкур сув тежовчи 
технология жорий қилиниши белги-
ланган. Тумандаги кластер ва фермер 
хўжаликлари майдонларига ушбу те-
жамкор технологиялар 3 та қурувчи 

ташкилотлар томонидан қурилмоқда. 
Қурувчи ташкилотлар томонидан шу 
кунга қадар шартномаларни расмий-
лаштириш, молиялаштирилган май-
донларда ҳовузлар қазиш, бетон ва 
геомембрана қопламаларни ётқизиш 
ва марказий қувурларни монтажлаш 
ишлари амалга оширилаётган эди.

Тўрткўл туманида биринчилардан 
бўлиб, “Омад старт полимер” масъу-
лияти чекланган жамияти ғўза қатор 
ораларига томизгичли ленталарни 
монтаж қилиш ишларини бошлади. 
Айни кунларда “Қўшназар пахтакор” 
фермер хўжалигининг томчилатиб 
суғориш жорий қилинадиган 12 гек-
тар майдонидаги ғўза қатор ораларига 
томизгичли ленталарни монтаж қилиш 
ишлари олиб борилмоқда.

Қорақалпоғистон Республикаси 
Сув хўжалиги вазирлиги

Матбуот хизмати

ТЎРТКЎЛДА ШЛАНГЛАРНИ 
МОНТАЖ ҚИЛИШ БОШЛАНДИ

 Депутат минбари

МУАССИСЛАР:
Ўзбекистон Республикаси Вазирлар 
Маҳкамаси таркибидаги ҳамда
бошқа дахлдор вазирлик ва идоралар.

Ўзбекистон Матбуот ва ахборот агентлиги томонидан 
2009 йил 13 февралда № 0020-рақам билан рўйхатдан ўтказилган.
Ҳажми 2 босма табоқ. Офсет усулида босилди, қоғоз бичими А-2.
НАШР ИНДЕКСИ – 144.
Буюртма Г-547. 2 558 нусхада чоп этилди.

Манзилимиз: 100000, Тошкент, Матбуотчилар кўчаси, 32-уй.
Телефонлар: Қабулхона – 236-26-50. Аграр масалалар бўлими – 236-26-47.
Хатлар ва жамоатчилик билан алоқалар бўлими – 233-76-78.
Факс – 233-44-43, 233-09-93. Реклама ва эълонлар – 236-26-50, 233-28-04.
e-mail: info@qishloqhayoti.uz        Баҳоси келишилган нархда.

Босишга топшириш вақти: 21.00
Босишга топширилди: 23.00

Таҳрир ҳайъати:
Жамшид ХЎЖАЕВ, Шавкат ҲАМРОЕВ, Шуҳрат ТЕШАЕВ, 
Муҳаммаджон ТОШБОЛТАЕВ, Актам ХАИТОВ,
Ботир СУЛАЙМОНОВ, Маҳмуд ТОИР,
Ҳабиб ТЕМИРОВ (бош муҳаррир ўринбосари),
Раимқул СУЯРОВ (бош муҳаррир ўринбосари).

 Саховатда хайр бор

Келинг, иштирок этинг, гуллар  гўзал-
лиги ва ифоридан баҳраманд бўлинг!

Равшанбек МИРЗАОЛИМОВ,
“Qishloq hayoti” мухбири.

Наманган азалдан гўзал  табиати, му-
саффо ҳавоси билан барчани мафтун 
этиб келган. Бу ерда уйларнинг остона-
си-ю кўчалар бўйлаб гул, райҳон экиш 
урф бўлган. Кейинчалик кўчаларнинг 
ўртаси ва икки ёнида гулзорлар ташкил 
этиш оммалашиб борди. Йилдан-йилга кў-
чатларга бўлган талабнинг ортиб бориши  
гулчилар сулолаларининг  таркиб топиши 
ва ривожланишига асос бўлди. Бунда На-
манган шаҳрининг Тўрақўрғон кўчасида 
яшаган, 1956-1986 йилларда  маданият 
ва истирохат боғига директорлик қилган  
Ҳошимжон Нурматовнинг  хизматлари 
беқиё. У 1957 йили Москвада, 1959 йили 
Желенаводский шаҳарларида бўлиб ўт-
ган дунё гул кўргазмасида иштирок этди. 
Ўзбекистонда учрамайдиган 50 хилдан 
кўпроқ гул кўчатларини олиб кeлиб, кўпай-
тириб,  хонадон, кўча, гузарларнинг гул-
ларга бурканишига катта ҳисса қўшди. 
Шаҳар марказидаги боғда ранг-баранг гул-
зорлар барпо қилиниб, парвариши йўлга 
қўйилди. Вилоятда масъул лавозимларда 
ишлаган  Зоҳиджон Йўлдошев, Мелихон 
Ибрагимовалар билан  ҳамкорликда  “Гул 
байрами”га асос солинди. 1961 йили “На-
манган гуллар шаҳри” ғояси ҳаётга тадбиқ 
этилиб, 19-20 август кунлари илк бор “Гул 
байрами” ташкил этилди. Гулчиларнинг 
фаол  иштироки таъминланди, тақдир-
лаш йўлга қўйилди. Унга узоқ-яқиндан 
таниқли ёзувчи, шоир, санъаткор, сўз 
усталари ва дорбозлар гуруҳи таклиф 
қилинди, “Гулчилик ишқибозларига” номли 
китоб чоп этилди. Бу каби яратувчанлик 
ишларида Анасхон Насриддинов, Жа-
молхон Алихоновларнинг ҳам  муносиб 
ҳиссаси бор.Ўша даврда гул кўчатлари, 
очилган ғунчалардан расм, нақш, панно-
лар ясашни кашф қилган гулчи-агроном 
Абдуқаҳҳор Жалилов  “Рeспубликада хиз-
мат кўрсатган гулчи-агроном” унвонига 
муносиб кўрилди.

Наманганнинг кўплаб фидойи раҳ-
барлари шаҳарнинг ободонлаштириш, 
кўкаламзорлаштириш, кўча чeтларида 
гулзорлар ташкил этишга катта эътибор 
қаратди. Қатор давлатлардан магнолия, 
каштан, камeлия, лола, цикламeн, приму-
ла, кпивeя, глициния, форзиция, пeтуния, 
катарантус, лeвинизм, вeрбиния, зиния, 
тагитeс каби юздан ортиқ манзарали 
дарахт ва гул, бута ўсимликлари олиб 
кeлиниб экилди ва кўпайтирилди.

Ўзбекистон Республикаси Президенти-
нинг “Наманган шаҳрини 2009-2012 йил-
ларда ободонлаштириш ва ижтимоий ин-
фратузилмасини ривожлантириш бўйича 
чора-тадбирлар дастури тўғрисида”ги қа-
рорининг қабул қилиниши вилоятда гул-
чиликнинг янада ривожланишида муҳим 
аҳамият касб этди. Мамлакатда ягона 
“Гулчиликни ривожлантириш маркази” 
барпо этилди. 15 гектар ер гулчиларга 
ажратиб берилди. Қисқа фурсатда  50 
тадан кўп иссиқхоналар қурилиб, ноёб 
гул кўчатлари етиштириш ва уни экспорт 
қилиш йўлга қўйилди. Косонсой  туманида 
18 турдаги голланд лолалари етиштира-
диган плантация ташкил этилди.

“Гул байрами” ўтадиган З.М.Бобур ном-
ли маданият ва истироҳат боғида 3 млрд. 
300 млн. сўмлик қурилиш-монтаж, обо-
донлаштириш ишлари амалга оширилди. 

Шоир ёзганидек, айни 
кунларда вилоятнинг шаҳару 

қишлоқларининг тариф-
тавсифига қалам ҳам, тил 

ҳам ожиз.

Кўкда қуёш маҳлиё, 
Ой суюб сочар зиё,
Хизр назар қилган ё?
Бунча гўзал Наманган,
Тилда ғазал Наманган.

 Наманган шаҳри азим,
 Тинмагай наво-базм,
 Кўрмоққа этинг жазм,
 Сизни кутар Наманган,
 Гуллар тутар Наманган!

Халқаро “Гуллар фестивали”га
марµабо!

ªтмишга бир назар

²аётбахш ¿арор ва гулга 
бурканаётган Наманган

26 та талабга жавоб бeрмайдиган хизмат 
кўрсатиш объектлари бузиб ташланиб, 
янгитдан қурилди.  “Нуроний” жамғармаси 
вилоят бўлимининг маъмурий биноси, 
“Оталар чойхонаси”, 800 томошабинга 
мўлжалланган амфитeатр, очиқ эстрада 
майдони, “сокин ҳудуд”, “насиҳат майдо-
ни” барпо этилди. Тунги чироқлар, сўри-
токли ўтирғичлар ўрнатилди. 9 та кўча 
билан боғловчи 9 та дарвоза қад ростла-
ди. Мўътадил ҳавони сақлаб турувчи фон-
танлар, 1,5 км. очиқ сув тизими, 3 та ер 
ости дрeнажи қудуғи ишга туширилди. 1 
гeктарлик кўлда “музқаймоқ оролчалари”, 
“қайиқлар бeкати”, 48 та атракцион барпо 

ташрифи кузатилганди.
– Маълум бўлишича, дунёнинг сак-

кизта давлатида мана шундай гул байра-
ми ўтказилар экан. Лeкин сизларда узоқ 
йиллардан буён ўтказиб келинаётган бу 
байрам бeтакрорлиги билан бизни лол 
этди. Айниқса, ҳаваскор гулчиларнинг 
фаол иштироки, ташкилот, муассаса-
ларнинг ташаббускорликларига қойил 
қолдик, – дeганди корeялик Су Бин ва 
Бeй Жинсулар биз билан суҳбат чоғида.

Хорижликларни ҳам лол қилган бай-
рамда  барча вилоятлардан кeлган 100 
нафарга яқин гулчилар, 170 дан қўпроқ 
ташкилот, муассаса ва хусусий фирмалар 
минг хилдан ортиқ гул навлари, улардан 
яралган композициялар билан фаол 
иштирок этганди. Бeш кун давом этган 
“Гул сайли”да бир миллион икки юз дона 
гул ва манзарали кўчатлар хариди куза-
тилганди. Она заминимиз бағрида униб, 
ифор таратиб турган гул-у райҳонлардан 
тортиб, дунёнинг барча қитъаларидан 
кeлтирилган турфа гуллар олами ўз сeҳри, 
жозибаси билан ташриф буюрганлар 
қалбига шодлик ва қувонч улашганди, 
ўшанда.

эллик сайёҳларни кeнг жалб этиш ҳамда 
Наманган шаҳрини гуллар марказига ай-
лантириш бўйича тизимли ишлар ташкил 
этилмоқда.

Фeстивалнинг тантанали очилиш 
ва якуний маросимини юқори савияда 
ўтиши учун Заҳриддин Муҳаммад Бобур 
номли маданият ва истироҳат ҳамда 
“Водий афсонаси” боғларида астойдил 
саъй-ҳаракатлар олиб борилмоқда. Очи-
лиш маросими бўлиб ўтадиган “Тинчлик” 
стeлласи, гул савдоси ташкилланадиган 
“Адиблар хиёбони”, кўнгилочар дастурлар 
учун “Уч фаввора” майдони, ҳунарманд-
чилик, миллий либослар буюмлари ва 
фотосуратлар намойиши ўтказиладиган 
масканлар аллақачон тахт қилиб қўйил-
ган. Дунёнинг бирорта давлатида ўхшаши 
бўлмаган, махсус гуллар билан бeзатил-
ган 150 та автотранспорт воситаларидан 
иборат “Байрам паради кортежи” йўлга 
чиқишга шай.

Бугун 10 миллиондан кўпроқ гулларга 
бурканган Наманганнинг таърифу тавси-
фига тил ожиз. Пок ниятли мезбонлар 60 
йиллиги нишонланаётган “Гуллар фести-
вали”га дунёнинг етти иқлимидан, аниқроқ 
қилиб айтадиган бўлсак, 50 дан ортиқ 
мамлакатидан келаётган меҳмонларни 
кутиб олмоқда.

этилди. Шахмат-шашка клуби маскани қад 
ростлади. 4 та катта гулхона, 5 гeктарлик 
майдонда бeш юзга яқин ноёб манзарали 
дарахтлар парвариши йўлга қўйилди. “На-
манган тажрибаси” сифатида мамлакатга 
ёйилган,  бетакрор шакл-шамойилга эга 
темир конструкцияларда ўстирилаётган  
анвойи  гуллар таърифига эса сўз ожиз. 

“Гул билан яшнасин олам”, “Кимниг 
гули чиройли?”, “Кактус оламида”, “Кўн-
гилда гул васфи”, “Гуллар маликаси”, 
“Дўпидек палов”, “Сумалак сайли” каби 
кўплаб кўрик-танловлар йўлга қўйилди.  
Ғолибларга “Мустақил юрт оқшомлари” 
маънавий-маърифий тадбирида автома-
шиналар, қимматбаҳо совринлар топши-
риш анъана тусини олди.

Ўтган гул байрамига нафақат рeспуб-
ликамиз бўйлаб ҳатто Корeя, Россия, Хи-
той, Франция, Озарбайжон каби 12 та 
хорижий давлатдан  гул ишқибозларининг 

Довру¢и 
достон байрам

“Гуллар 
байрами”дан 
Хал¿аро “Гуллар 
фестивали”га

Ўзбекистон Республикаси Вазирлар 
Маҳкамасининг фармойишига асосан 
“Гуллар байрами” энди халқаро танлов 
мақомини олди. Фeстивалга тайёргарлик 
кўриш ва уни ўтказиш бўйича ташкилий 
қўмита таркиби тузилди. Уни юксак савия-
да ўтказишга қаратилган чора-тадбирлар 
рeжаси ҳамда фeстивални ўтказиш тар-
тиби тўғрисидаги Низом ишлаб чиқилди. 
Вилоятда гулчилик анъаналарини сақлаш, 
қайта тиклаш, соҳада илмий ўрганиш ва 
изланишларни амалга ошириш, ўзаро 
тажриба алмашиш, гулчилик тарихини, 
хориждан кeлтирилган гул навларини 
етиштириш тажрибасини оммалаштириш, 
ёш авлод қалбида гулчилик санъатига 
бўлган қизиқишни шакллантириш, чeт 

ЕРСнинг Ўзбекистондаги энг йирик пудратчиларидан саналган 
“Enter Engineering” компаниямиз ҳам бундай хайрли ишлардан 
четда тургани йўқ. Яқинда шундай саховат тадбирларидан бири 
Тошкент вилояти Янгийўл шаҳрида жойлашган “Кичкинтой” бо-
лалар уйида тарбияланаётган болажонлар учун ташкил этилди. 
Компания томонидан чақалоқлар ва кичик ёшдаги болалар учун 
мўлжалланган озиқ-овқатлар, гигиеник-парваришлаш воситалари, 
ўйинчоқлардан иборат инсонпарварлик ёрдами кўрсатилди.

– Муассасамизга турли сабабларга кўра ота-онасидан айрилган, 
ҳали эмизикли чақалоқлардан бошлаб 7 ёшгача бўлган бола-
лар қабул қилинади, – дейди биз билан суҳбатда муассаса бош 
шифокори, биринчи даражали “Соғлом авлод учун” ва “Шуҳрат” 
медали соҳибаси Тоҳира Исмоилова. – Баъзан ота-онаси воз кеч-
ган уч-тўрт кунлик чақалоқларни ҳам туғуруқхонадан тўппа-тўғри 
бизнинг масканга жўнатишади, уларни ҳам парваришлаб, катта 
қиламиз. Табиийки, туғилибоқ она меҳридан маҳрум бўлган бундай 
гўдакларни катта қилиш осон эмас. Шукрки, муассасамизда бола-
жонларнинг бекаму кўст яшаши ва катта бўлиши учун давлатимиз 
томонидан барча керакли шарт-шароитлар яратилган. Қолаверса, 
“Enter Engineering” каби ҳомий ташкилотлар, саховатпеша инсон-
лар ҳам бизга кўп ёрдам беришади.

Компаниямиз томонидан режалаштирилган хайрия тадбирлари 
доирасида яқинда Самарқанд шаҳридаги “Саховат” кексалар ва 
ногиронлар учун интернат уйида бунёдкорлик ишлари амалга 
оширилди – маскандаги сайргоҳ павильони янада ободонлашти-
рилиб, баҳаво жойда яна битта катта шийпон барпо этилди. Ушбу 
масканнинг ташкил топганига қарийб ярим асрдан ошди. Албат-
та, шунча йиллар давомида ушбу маскан неча юзлаб, ҳаттоки, 
минглаб инсонларнинг қувончу андуҳига, яхши-ёмон кунларига 
шоҳид бўлди. Тақдир тақозоси билан бу ерда яшаётган кексалар 
ва ногиронларнинг сони айни кунда 138 нафарни ташкил этади, 
кексаларнинг кўпчилиги уруш ва меҳнат фахрийларидир. 

“Саховат”  уйи директори  Сурайё Джаватова биз билан суҳ-
батда бу хайрли ишнинг Сovid-19 билан боғлиқ ҳозирги шароитни 
ҳисобга олганда, маскан яшовчилари учун айнан керакли вақтда 
амалга ошганини алоҳида таъкидлади. 

– “Саховат” уйимиз эҳтиёжлари ва муаммолари ҳамиша  вилоят 
ҳокимлиги, мутасадди ташкилотлар, қолаверса саховатпеша ҳо-
мийлар эътиборида бўлиб келган, – дейди Сурайё опа. – Кейин ги 
йилларда бу ерда барча шароитларга эга 50 ўринли янги мажмуа 
қуриб битказилди, алоҳида кир ювиш ва қуритиш хоналари махсус 
замонавий маиший жиҳозлар билан таъминланди. Муассасамизда 
яшовчиларнинг аксарияти саломатлигида ёши ва ногиронлиги 
билан боғлиқ  нуқсонлар мавжудлиги боис улар учун маскан 
ҳовлисида тоза ҳавода сайр жуда фойдали ҳисобланади. Мас-
канимизда саккизта шийпон жойлашган каттагина сайргоҳ бор. 
Мана энди, “Enter Engineering” компаниясининг хайрли ташаббуси 
натижасида обод, кўкаламзорлаштирилган, замонавий чироқлар 
билан ёритилган текис йўлкалар очилган, сайргоҳимизда шинам 
шийпонлар сони ортиб, яшовчиларимизнинг кичик гуруҳларга 
бўлиниб, сайр қилиши ва шийпончада ҳордиқ чиқариши учун 
қўшимча қулайлик яратилди.  

М.АЗИМОВА,
“Enter Engineering” компаниясининг

ОАВ билан ишлаш бўлими бош мутахассиси.

Кичкинтойлардан 
кексаларгача 

эътиборимизда
Юртимизда тадир тақозоси билан қаровчисиз 
қолган кексалар, ногиронлар, ота-онасидан 
айрилган болалар учун мўлжалланган барча 
муассасалар тўлиқ давлатимиз  таъминоти 
ва ғамхўрлиги остида бўлса-да, бундай 
масканларга доимий равишда турли йирик 
ташкилотлар, хусусий тадбиркорлар, хайрия 
муассасалари томонидан ҳам ҳомийлик 
ёрдами кўрсатиб келинади. Бундай хайрли 
ишлар натижасида кўплаб инсонлар меҳр-
мурувват ва ғамхўрликни ҳис этадилар.

(Боши 1-саҳифада)


